
Орал қаласы, 28 қараша 2023 жыл  

VIII ХАЛЫҚАРАЛЫҚ ЭКОЛОГИЯЛЫҚ ФОРУМНЫҢ ҚАРАРЫ
[bookmark: _Hlk177041129]2025 жылдың 28 қарашасында Орал қаласында «Uralsk Green Forum» Сегізінші Халықаралық экологиялық форумы өтті. Форум – «Карачаганак Петролиум Оперейтинг Б.В.» компаниясы мен Батыс Қазақстан облысы әкімдігінің бастамасы. Форум жыл сайын өткізіліп келеді және мемлекет, бизнес және азаматтық қоғам арасында қоршаған ортаны қорғаудың өзекті мәселелерін диалог форматында талқылауды қамтиды.
VIII форумның негізгі мақсаты – мемлекеттік органдар, бизнес және қоғам арасында тиімді коммуникациялық әрі іскерлік алаң құру арқылы тұрақты даму саласындағы мәселелерді шешу жолдарын іздеу. Экологиялық форум тәжірибе алмасуды, «жасыл» экономика тұжырымдамасын іске асыру шеңберінде одан әрі ынтымақтастық үшін платформа қалыптастыруды, қоршаған ортаны қорғау мәселелері бойынша жан-жақты диалогты нығайтуды, бірлескен күш-жігерді шоғырландыруды және өңірдің тұрақты дамуы бойынша ортақ көзқарас қалыптастыруды көздейді.
VIII форумның тақырыбы: «Климаттың өзгеруі: сын-қатерлер және озық технологияларды қолдану перспективалары»
Форумда келесі мәселелер қаралды:
· Климаттық саясат және көміртектік бейтараптық,
· Экологиялық инновациялар және ең озық технологиялар, жасыл қаржыландыру,
· Табиғатқа негізделген шешімдер және көміртек нарықтары,
· Су ресурстарын басқарудағы инновациялар мен әріптестік.
Форумға министрліктер мен ведомстволардың өкілдері, табиғат пайдаланушы компаниялар, экологиялық қауымдастықтар, тұрақты даму саласының сарапшылары мен мамандары, республикалық және өңірлік БАҚ өкілдері қатысқан 200-ден астам адам жиналды.
Форум аясында «Климаттық саясат және көміртектік бейтараптыққа қол жеткізу мақсаттары, экологиялық инновациялар және ең озық технологиялар, жасыл қаржыландыру» атты пленарлық сессия, сондай-ақ екі панельдік пікірталас өтті: «Табиғатқа негізделген шешімдер және көміртек нарықтары» (төмен көміртекті даму саласының сарапшыларымен), «Су ресурстарын басқарудағы инновациялар және әріптестік» (су ресурстары бойынша сарапшылардың қатысуымен).
Форумға қатысушылар іс-шараның маңыздылығы мен тиімділігін атап өтіп, Батыс Қазақстан өңірінің тұрақты дамуына өз үлестерін қосуға дайын екендіктерін білдіріп, келесі келісімдерге келді:
1. БҚО-да және өңірдегі өнеркәсіптік компанияларда климаттың өзгеруі, көміртектік бейтараптық және су ресурстарын басқару саласындағы мемлекеттік саясаттың іске асырылуына жәрдемдесу.
2. БҚО-да парниктік газдар шығарындыларын азайтуға және төмен көміртекті дамытуға бағытталған табиғатқа негізделген жобаларды ілгерілетуге қолдау көрсету.
3. Ел мен өңірде су ресурстарын мониторингтеу және басқару саласындағы цифрландырудың дамуына ықпал ету.
4. Мемлекеттік органдар мен бизнеске арналған оқыту бағдарламалары арқылы БҚО-да тұрақты даму саласындағы хабардарлықты арттыру, жасыл технологияларды енгізуге ынталандыру тетіктерін қалыптастыру.

